
SKORXONALARDA INQIROZGA 

QARSHI MOLIYAVIY 
BOSHQARUV TIZIMINI 
TAKOMILLASHTIRISH

Latipova Shaxnoza Maxmudovna
SamISI dotsenti

Annotatsiуa: Maqolada inqirozga qarshi moliyaviy boshqaruvning umumiy tizimi va o‘ziga xos xususiyatlari yoritilgan. 
Iqtisodiyotni innovatsion rivojlantirish sharoitida har bir mamlakat iqtisodiyotida korxonalarning moliyaviy barqarorligini 
saqlash muhim ahamiyatga ega. Shu sababli maqolada inqirozga qarshi moliyaviy boshqaruvning umumiy tizimini 
yaratish sxemasi taklif etilgan. Inqirozga qarshi samarali chora-tadbirlarni ishlab chiqish bo‘yicha inqirozga qarshi moli-
yaviy boshqaruv algoritmi ham keltirilgan. Ushbu algoritm asosida moliyaviy barqarorlikni ta’minlash bosqichlari yoritilgan.
Kalit so‘zlar: inqiroz, antiinqiroziy moliyaviy boshqaruv, algoritm, moliyaviy barqarorlik, moliyaviy halokat, moliyaviy 
muvozanat, avtomatlashtirilgan tizim.
Abstraсt:	The	article	discusses	the	general	system	and	features	of	anti-crisis	financial	management.	 In	the	context	of	
innovative	economic	development,	it	is	important	to	maintain	the	financial	stability	of	enterprises	in	the	economy	of	each	
country.	Therefore,	the	article	proposes	a	scheme	for	creating	a	general	system	of	anti-crisis	financial	management.	An	
algorithm	for	anti-crisis	financial	management	 for	 the	development	of	effective	anti-crisis	measures	 is	also	presented.	
Based	on	this	algorithm,	the	stages	of	ensuring	financial	stability	are	identified.
Keу	words:	 crisis,	 anti-crisis	 financial	management,	 algorithm,	 financial	 stability,	 financial	 disaster,	 financial	 balance,	
automated system.
Аннотация:	В	статье	рассматривается	общая	система	и	особенности	антикризисного	финансового	управления.	
В	условиях	инновационного	развития	экономики	важно	сохранить	финансовую	устойчивость	предприятий	эконо-
мики	каждой	страны.	Поэтому	в	статье	предлагается	схема	создания	общей	системы	антикризисного	финансового	
управления.	Также	представлен	алгоритм	антикризисного	финансового	управления	для	разработки	эффективных	
антикризисных	мер.	На	основе	данного	алгоритма	выделены	этапы	обеспечения	финансовой	устойчивости.
Ключевые	слова:	кризис,	антикризисное	финансовое	управление,	алгоритм,	финансовая	устойчивость,	финан-
совая	катастрофа,	финансовое	равновесие,	автоматизированная	система.

K I R I S H
Har bir tadbirkorlik faoliyati taraqqiyoti davomida o‘zining eng yuqori nuqtasiga erishish bilan bir qatorda, 

ichki va tashqi omillar ta’sirida pasayishga ham duch keladi. Ichki omillar deganda biznesning jamoaviy, moli-
yaviy, psixologik omillari tushunilsa, tashqi omillar sifatida esa iqtisodiy, iste’mol va raqobat omillarini keltirib 
o‘tish mumkin.

Antiinqiroziy moliyaviy boshqaruv deganda ichki yoki tashqi omillar ta’sirida yuzaga kelgan salbiy iqtisodiy 
oqibatlarni bartaraf etish bo‘yicha korxona rahbari tomonidan qo‘llaniladigan chora-tadbirlar tushuniladi.

Shu sababli barcha darajadagi rahbarlar, mulkdorlar, investorlar va menejerlar nafaqat korxonaning 
barqaror rivojlanishi davrida, balki birinchi navbatda korxonada biznes jarayonlarning nobarqarorlik holatida, 
shuningdek, uning pasayishi davrida ham samarali boshqaruvni amalga oshirishi talab etiladi.

Iqtisodiyotni erkinlashtirishning bugungi sharoitida har bir mamlakat hayotida mavjud korxonalarning 
sog‘lom moliyaviy faoliyat yuritishi muhim ahamiyatga ega. Shu sababli korxonalarda inqirozga qarshi moliyaviy 
boshqaruvning samarali va yagona axborotlashtirilgan tizimini yaratishga alohida e’tibor berish talab etiladi.

A D A B I Y O T L A R  T A H L I L I
Antiinqiroziy moliyaviy boshqaruv tushunchasi xorijiy va mahalliy olimlar tomonidan hanuzgacha keng 

tadqiq qilinayotgan va o‘z dolzarbligini yo‘qotmagan ilmiy mavzulardan biri hisoblanadi. Jumladan, xorijiy olim 
V.G.Kovalchuk va A.O.Cherkashinalar tomonidan korxonalarda antiinqiroziy moliyaviy boshqaruv korxona 
faoliyatini boshqarishning ajralmas tarkibiy qismi sifatida uning ichki salohiyati va moliyaviy ko‘rsatkichlarni 

tahlil qilish orqali amalga oshiriladigan chora-tadbirlar tizimi sifatida yondashilib, korxona hayot siklining butun 
davrida inqirozning oldini olish, uni bartaraf etish uchun bor imkoniyatlarini baholash tizimi deb ifodalangan [1]. 

L.D.Kostakova esa antiinqiroziy moliyaviy boshqaruv tizimiga boshqaruv tizimidagi nisbatan yangi yo‘nalish 
ekanligi ta’kidlab, u orqali nafaqat inqirozni o‘z vaqtida aniqlash va sabablarini aniqlash, moliyaviy risklarni 
baholash, moliyaviy nobarqarorlikni bartaraf etish, balki istiqbolda moliyaviy barqarorlikni ta’minlash uchun 
oqilona boshqaruv qarorlarini ishlab chiqish mumkinligiga to‘xtalgan [2].

M.N.Berest korxonalarni boshqarishda antiinqiroziy moliyaviy boshqaruvning mazmunini va nazariy asos-
larini o‘rganishda tahlil asosida antiinqiroziy moliyaviy boshqaruvning asosiy tarkibiy elementlari sifatida uning 
maqsadi, vazifalari, obyekt va subyektlari alohida ajratib ko‘rsatilgan. Shuningdek, antiinqiroziy moliyaviy 
boshqaruvning funksiyalari hamda tamoyillari tadqiq qilinib, ular bazaviy, maxsus hamda integratsion turlarga 
ajratilgan [3].

Mamlakatimizda inqiroz holatlarini bartaraf etish, butun dunyoda kuzatilgan moliyaviy-iqtisodiy inqiroz 
sharoitida makrodarajada ishlab chiqarishni rivojlantirish, inqirozga qarshi chora-tadbirlar qo‘llash masalalari 
mahalliy iqtisodchi olimlar A.Sh.Bekmurodov, U.V.G‘afurov, D.N.Raximova, N.Q.Yo‘ldoshev, A.V.Vahobov,  
N.X.Jumayev kabi olimlarning ilmiy ishlarida o‘z aksini topgan [4].

Bundan tashqari, korxonalarda inqirozga qarshi boshqaruvning iqtisodiy mexanizmini takomillashtirish 
bo‘yicha masalalar J.R.Zaynalov, Z.J.Rasulov [5], J.X.Kambarovlar tomonidan tadqiq etilgan [6].

J.X.Kambarov tomonidan korxornalarda inqirozga qarshi boshqaruvning umumiy tizimida innovatsi-
yalarning ahamiyati nuqtayi nazaridan yondashilganini ko‘rish mumkin. Iqtisodchi asosiy e’tiborni iqtisodiy 
nobarqaror korxonalarda innovatsiyalarni yaratish, ishlab chiqish va ularning boshqaruvini to‘g‘ri yo‘lga qo‘yish 
inqirozdan olib chiquvchi vosita vazifasini bajarishi mumkinligiga qaratgan [7].

Zamonaviy globallashuv va dinamik bozor muhiti sharoitida korxonalarda inqiroz yangicha xususiyatlar 
bilan	tavsiflanmoqda.	Shu	sababli,	 inqirozli	holatlarni	 tadqiq	qilishga	bag‘ishlangan	ilmiy	 ishlarni	o‘rganishda	
xo‘jalik faoliyatini yuritishning zamonaviy iqtisodiy shartlariga alohida e’tibor berish talab etiladi.

T A H L I L  V A  N A T I J A L A R
Korxonalarda inqirozga qarshi boshqaruv va moliyaviy menejmentga oid adabiyotlarni tahlil qilish nati-

jasida [8-10] inqirozga qarshi moliyaviy boshqaruvning umumiy tizimini yaratishning quyidagi sxemasini keltirib 
o‘tamiz (1-chizma).

 

1-chizma: Inqirozga qarshi moliyaviy boshqaruvning umumiy sxemasi

donining indikatorlari bo‘yicha ekspress diagnostikasi amalga oshiriladi va korxona inqirozining qay darajada 
chuqurlashgani aniqlanadi. Bunda 1-variantda – yengil inqiroz, 2-variantda – chuqur inqiroz, 3-variantda – 
“moliyaviy halokat” tashhisi qo‘yilishi mumkin. Agarda ekspress tashhis amalga oshirilganda korxonada “moli-
yaviy halokat” mavjud, degan xuslosaga kelinsa, sanatsiyaga ehtiyoj tug‘iladi. Agarda korxona chuqur inqiroz 
holatida, degan xulosaga kelinsa, unda bankrotlikni fundamental tashhislash, undan keyin sanatsiyani amalga 
oshirish-oshirmaslik haqida qaror qabul qilinadi. Agarda sanatsiyaga ehtiyoj bo‘lmasa, unda moliyaviy barqaro-
rlikning operativ mexanizmini ishga solish talab etiladi.

2-chizma: Antiinqiroziy moliyaviy boshqaruv algoritmi

ET – korxonani “tezkor” (ekspress) tashhislash;
I? – korxonaning inqirozli (qanday?) holati;
YI – yengil inqiroz;
CHI – chuqur inqiroz;
MH – moliyaviy halokat;
KS? – korxonani sanatsiyalash kerakmi; 
KS – korxonani sanatsiyalash;
BFT – bankrotlikni fundamental tashhislash, tahlilning qo‘shimcha shakllaridan foydalanish;
KMQ – korxona majburiyatlarini qayta moliyalashtirish;
QT – korxonani qayta tarkiblash;
TQT – to‘lov qobiliyatini ta’minlash;
CHA – chora-tadbirlarni amalga oshirish;
M? – maqsadga erishildimi;
MMT – moliyaviy muvozanatning ta’minlanishi;
IO‘T – uzoq istiqbolda iqtisodiy o‘sishni ta’minlash;
FCHR – faol chora-tadbirlar rejasini ishlab chiqish.

Agarda korxona yengil inqiroz holatiga tushib qolganligi aniqlansa, unda birinchi qatorda moliyaviy barqa-
rorlik ya’ni, to‘lovga layoqatliligini ta’minlash uchun operativ mexanizmni amalga oshirish lozim bo‘ladi. So‘ngra 
moliyaviy muvozanatni ta’minlash maqsadida moliyaviy barqarorlikning operativ mexanizmiga tayaniladi. Xuddi 
shu tarzda chizmada keltirilgan ketma-ketlikda chora-tadbirlar amalga oshiriladi. 

Korxonada keltirilgan inqirozga qarshi moliyaviy boshqaruv algoritmi korxonalarda taqdim etilayotgan 
ma’lumotlarning o‘z vaqtida, ishonchli va tayyor bo‘lishini ta’minlaydigan maxsus xizmat organlari bilan keli-
shilgan holda amalga oshirilishi kerak.

Ushbu holat ayniqsa, moliyaviy ekspress tashhislash va operativ bosqichda, ya’ni to‘lovga layoqatlilikni 
ta’minlash jarayonida muhim ahamiyat kasb etib, bu jarayon vaqt va ishonchli ma’lumot kabi omillar muhim 
o‘ringa ega bo‘lishi bilan ajralib turadi.

Dastlabki ma’lumotlarni yetkazib berishni tartibga solish biznesning shakli va shartlariga bog‘liq bo‘ladi va 
bu narsa bir oyda bir martadan, kuniga bir martagacha bo‘lishi mumkin.

Yuqorida keltirilgan algoritmning har bir blokida uni alohida bo‘lim (yoki alohida mas’ul shaxs) sifatida 
amalga	oshirish	maqsadga	muvofiq.	Chunki	ular	(bo‘lim,	mas’ul	shaxs)ning	har	birida	o‘zining	maqsadi	va	vazi-
falari, kiruvchi va chiquvchi ma’lumotlarni taqdim etish shakl va turlari tanlanadi. 

Odatda, ushbu algoritm tegishli ma’lumotlar bazasi orqali kompyuter tarmog‘ida amalga oshirilishi lozim. 
Har bir blokda ma’lumotlarni yaratish va ularni o‘zaro almashish elektron shalkda amalga oshiriladi.

Moliyaviy barqarorlikning operativ, taktik, strategik va ogohlantiruvchi bosqichlarida nafaqat korxonadagi 
iqtisodchilar bilan, balki yetakchi menejerlar hamda korxonaning rivojlanishiga mas’ul bo‘lgan rahbarlar bilan 
hamkorlikda faoliyat olib borish talab etiladi. 

Algoritmning moliyaviy barqarorlikni ta’minlashning birinchi operativ bosqichida agarda qisqa davrda pul 
mablag‘lari tushumi hajmi korxonaning kechiktirib bo‘lmaydigan moliyaviy majburiyat (qarz)lari hajmidan yuqori 
bo‘lgan bo‘lsa, unda belgilangan maqsadga erishilgan hisoblanadi.

Moliyaviy muvozanatni ta’minlashning ikkinchi taktik bosqichida agar shakllantirilgan xususiy moliyaviy 
resurslar hajmi iste’mol qilingan xususiy mablag‘lar hajmidan oshsa yoki unga teng bo‘lsa, qo‘yilgan maqsadga 
erishilgan hisoblanadi. 

Uchinchi strategik bosqichda agarda korxonaning iqtisodiy o‘sish darajasi kuzatilayotgan uzoq muddatli 
davrda korxona biznes bahosining o‘sishi bilan proporsional bo‘lsa, belgilangan maqsadga erishilgan hisobla-
nadi (2-chizma).

Inqirozga qarshi moliyaviy boshqaruv tajribasidan shu narsa ma’lum bo‘ldiki, inqirozning endogen va 
ekzogen	omillari	tasodifiy,	o‘ziga	xos	xususiyatga	ega	bo‘lib,	korxonada	kutilmagan	moliyaviy	natijalarni	keltirib	
chiqarishi mumkin. Bu esa inqirozga qarshi moliyaviy boshqaruvda yagona avtomatlashtirilgan tizimni yaratishni 
talab etadi. Ushbu tizim nafaqat korxona moliyaviy barqarorligining joriy mexanizmiga, balki taktik, strategik va 
oldini oluvchi mexanizmiga ta’sir ko‘rsatadi.

Korxona kreditorlari, boshqa manfaatdor subyektlar hamda sud qaroridan qat’iy nazar, moliyaviy-xo‘jalik 
faoliyatida inqirozga qarshi moliyaviy boshqaruvning samarali yagona avtomatlashtirilgan tizimini joriy etish 
orqali biznesning xavfsizligini ta’minlaydi, risk darajasini kamaytiradi, bozordagi faoliyatining samaradorligini 
oshiradi.

Xulosa qilib aytadigan bo‘lsak, korxonada inqirozga qarshi moliyaviy boshqaruvning samarali yagona 
avtomatlashtirilgan tizimini barpo etish uchun quyidagilarga alohida e’tibor berish lozim:

● korxona moliyaviy muvozanatining buzilishiga doimo tayyor bo‘lish;

● moliyaviy faoliyatda inqirozli holatlarni erta tashhislash;

● inqiroz omillarini ularning xavf darajasidan kelib chiqib tabaqalashtirish;

● alohida inqirozli holatlarga zudlik bilan ta’sir ko‘rsatish;

● turli tahdidlar darajasiga oqilona ta’sir ko‘rsatish;

● faqatgina korxonaning ichki zaxiralariga tayanish.

Korxonada inqirozga qarshi moliyaviy boshqaruvning yagona avtomatlashtirilgan tizimi samarali yo‘lga 
qo‘yilishining	tashkiliy	tadbirlari	sifatida	esa	quyidagilarni	amalga	oshirish	maqsadga	muvofiqdir:

● korxonaning “inqiroz rivojlanishini ifodalovchi indikatorlari”, ya’ni maxsus moliyaviy ko‘rsatkichlarni 
doimiy ravishda monitoring qilib borish;

● korxonadagi “inqiroz rivojlanishini ifodalovchi indikatorlari”, ya’ni maxsus moliyaviy ko‘rsatkichlarning 
belgilangan normal me’yordan farqlanishi natijasida yuzaga kelgan inqiroz darajasini aniqlash;

● inqirozli omillarning korxonaning yakuniy ko‘rsatkichlariga ta’sirini aniqlash tadbirlarini ishlab chiqish va 
omilli tahlilni amalga oshirish;

● inqirozli omillarning rivojlanishini bashoratlash;

● maqsadlar tizimini shakllantirish;

● korxona moliyaviy barqarorligining ichki mexanizmini tashkil etish, maqsadlar tizimini amalga oshirish;

● korxonani qayta tashkil etish, sanatsiyalashning samarali shaklini (kam samarali mulkni sotish, perso-
nalni qisqartirish va sh.k.) tanlash;

● korxonani inqirozdan chiqarish bo‘yicha tadbirlar natijalarini nazorat qilish.

